
				এই পাতাটির মুদ্রণ সংশোধন করা প্রয়োজন। 
ミソbr চিঠিপত্র
তরফ থেকে তোমাদের যেটা জুটবে সেটা উপরি-পাওনা । বাধাবরাদর জন্যে অন্ত পাকা বন্দোবস্ত রাখতেই হবে ।
আমার মন অনেকদিন থেকেই ছুটির দরখাস্ত করচে— কিন্তু আপিসের কৰ্ত্তাদের কাছ থেকে কোনোমতেই ছুটি মঞ্জুর হচ্ছিল না। তাই এবার বিনা মঞ্জুরিতেই ছুটি নিয়ে দেড় মারবার উদ্যোগ হচ্চে। পুৰ্ব্বকৃত কৰ্ম্মের জেরটাকে Gordianগ্রস্থির মতই ছেদন করা ছাড়া আর কোনো উপায় নেই।
এইবার নতুন লেখকদের খুব কষে নাড়া দাও । আমরা যে এতদিন সাহিত্যের দরবার করে এসেচি সে ত নেহাৎ সেখীন চালে করি নি। যখন তমুরা ধরবার হুকুম পেয়েছি তখন ভৈরো থেকে সুরু করে মালকোষে এসে শেষ করেচি । আবার যখন ঢালসড়কির পালা তখন নিজের বা অন্তের মাথার পরে দরদ রাখি নি। গালমন্দর তুফান বেয়ে পাড়ি লাগিয়েচি, হাল ছাড়িনি । দিন রাত যে মাথার পরে কোথা দিয়ে গেচে খবর - রাখিনি । র্যারা নবীন সাহিত্যিক তারা একথা মনে রাখবেন। সাহিত্যের পেয়ালা একেবারে চুমুক মেরে উজাড় করতে হয় এতে বাইরে থেকে ঠোকর মেরে কোনো ফল হয় না। যারা লাগবেন তাদের পূরোপুরি লাগতে হবে ।
বিবিকে আমার নববর্ষের আশীৰ্ব্বাদ দিয়ো । ক্লাস্ত হয়ে আছি— আজ এইপৰ্যন্ত । ইতি ৩১ চৈত্র ১৩২৩
স্ত্রীরবীন্দ্রনাথ ঠাকুর

	        এই পাতাটি অন্য কোনো ভাষায় উপলব্ধ নয়।

